
15-29 yaşlarında olan gənclərin məktəbdən işə keçmələri haqqında statistik müayinənin sorğu anketinin doldurulmasına dair göstərişlər

Bu müayinə respublika üzrə seçmə statistik qaydada müəyyən edilmiş 8980 ev təsərrüfatlarında yaşayan 15-29 yaşlı gənclərdən sorğuəsasında alınacaq cavabların sorğu anketində qeyd olunması yolu ilə sorğuçular tərəfindən aparılacaq.

Sorğunu aparacaq şəxslər əvvəlcədən müayinə anketi və orada qeyd olunan suallar və müayinə anketindəki sualları doldurma qaydası haqqında göstərişləri mükəmməl öyrənməli  və 15-29 yaşda olan respondentlərin cavablarını anketdə düzgün qeyd etməlidir.

Sorğunu aparan şəxslər sorğunu əvvəlcədən seçmə qaydada müəyyən olunmuş ev təsərrüfatlarını gəzməklə, həmin təsərrüfatlarda yaşayan və ya müvəqqəti qaib olan respondentlərdən heç bir sənəd tələb etmədən, anketin suallarına verilən cavabları qeyd etməklə həyata keçirir. 

Anketin suallarına cavabı həm respondentin özündən, həm də onunla birgə yaşayan və onun haqqında dəqiq informasiyaya malik olan ailə üzvlərinin birindən ala bilər.

Seçmə nəticəsində müəyyən olunmuş və siyahıya daxil edilmiş ünvanda mövcud olan ev təsərrüfatlarında yaşayan 15-29 yaşlı bütün gənclər (sorğu dövrü həqiqi hərbi xidmətdə olan, 6 aydan çox müəyyən səbəblərdən ev təsərrüfatında olmayanlardan başqa) sorğuda iştirak etməlidir.

İlk növbədə qeyd edilən ünvanda neçə ev təsərrüfatının olması müəyyənləşdirilməlidir.

Ev təsərrüfatı bir, iki və daha çox adamdan ibarət ola bilər.

Ayrıca yaşayış binasında, binanın bir hissəsində yaşayanlarla ümumi təsərrüfat və büdcə yaratmadan tək yaşayan şəxs tək adamdan ibarət fərdi ev təsərrüfatı sayılır.

Evdə birgə yaşayan, yəni fərdi büdcələrini tamamilə, yaxud qismən birləşdirməklə xərcləri birgə aparan və bununla da müəyyən ümumi qaydalara tabe olan insanlar qrupu ev təsərrüfatı hesab  edilir.

Qeyd etmək lazımdır ki, evi kirayəyə götürməklə yaşayan şəxs həmin evdə yaşayan ev təsərrüfatına daxil edilmir və ayrı ev təsərrüfatı sayılır.

Yataqxanada, mehmanxanada və pansionatda, müvəqqəti yaşayış komalarında daimi yaşayanlar da müstəqil ev təsərrüfatı sayılır.

Kollektiv ev təsərrüfatlarında işləyən və orada yaşayan xidmət heyətləri birgə yeyirsə və birgə büdcəyə malikdirlərsə, ayrıca ev təsərrüfatı hesab olunur.

Sorğu anketinin üz hissəsində yəni I bölmədə “kod” yazılan hissələri yerli statistika orqanının işçiləri və ya sorğu aparan şəxs tərəfindən doldurulur.

Sorğu zamanı hər bir sual ayrıca oxunmalı və alınmış cavablar anketə daxil edilməlidir.

Sorğu zamanı hər bir suala alınmış cavabdan sonra “Cavaba görə suala keçid” qrafasına diqqət yetirməklə hər bir respondentə veriləcək növbəti sualı müəyyənləşdirmək və buna  uyğun olaraq sorğu suallarının ardıcıllığını təmin etmək lazımdır.

Sorğu anketi 6 bölmədən ibarətdir.

I Bölmə “Ünvanlar və kodlar” adlanır və ev təsərrüfatı üçün tərtib olunan anketin sıra nömrəsinin qeydi ilə başlanır. Burada respondentin yaşayış yeri haqqında müfəssəl məlumat, onun telefon nömrəsi (əgər varsa), şəhər yerlərində sayıcı məntəqəsinin kodu, kənd yerlərində ev təsərrüfatının nömrəsi, eləcə də sorğuçu haqqında məlumat və sorğunun keçirildiyi tarix  və anketin sayı yazılır. 

Bir ev təsərrüfatında dörddən artıq 15-29 yaşlı gənc yaşayarsa, onda həmin anketin sıra nömrəsi göstərilməklə növbəti sorğu anketləri tərtib olunur və bu barədə əvvəlki anketin I bölməsinin son sətrində əlavə anketin sayı göstərilir. Növbəti sorğu anketi ev təsərrüfatı üzvlərinin sayı 10 nəfərdən artıq olduğu haldada tərtib edilir.

Anketin “II Bölməsində ev təsərrüfatı üzvlərinin xarakteristikası” adlanır.Ev təsərrüfatının və ev təsərrüfatında yaşayan ailələrin üzvlərinin hər biri haqqında adı, atasının adı, soyadı göstərilməklə, böyükdən kiçiyə, cinsi, doğum tarixi, tamam olmuş yaşları göstərilməklə (1-5-ci suallar) məlumat verilir. Bu sualları ailə haqqında daha çox məlumatı olan ailə üzvü cavablandırır. 5-ci sütunda tamam olmuş yaşı 15-29 olan ailə üzvlərinin hər birinin yaşının yanında X işarəsi qoymaq lazımdır ki, sorğu olunacaq şəxslər məlum olsun (qeyd etmək lazımdır ki, 15-29 yaşda olan lakin müayinə dövründə həqiqi xidmətdə olan və ya 6 aydan artıq müəyyən səbəblərdən ev təsərrüfatında olmayanlar sorğuda iştirak etmir) və adları yazılmaqla III bölmədən başlayaraq ayrılıqda adlar üzrə sorğuya cəlb edilsin. 

II bölmənin 6-10-cu sualları bütünlükdə ev təsərrüfatına aiddir və ailə başçısının və ya ailə haqqında daha ətraflı məlumatı olan ailə üzvlərindən birinin cavablarına əsasən qeyd olunur. Burada 7-ci sualın cavabı 5-ci sütunda sualın cavabında qeyd olunmuş və 15-29 yaşları olan və yanında X olanların sayına uyğun olmalıdır və III bölmədə iştirak etməlidir.

8-10-cu suallara verilmiş cavablar isə növbəti suallardan kənarda qalacaq. Yadda saxlamaq lazımdır ki, aşağıdakı ev təsərrüfatı üzvləri anketə daxil edilmirlər:

· 6 aydan artıq müddət ərzində ev təsərrüfatı ilə əlaqəsi kəsilməklə ailəni tərk edənlər;

· ordu sıralarında xidmət edənlər;

· həbsdə olanlar;

· əlillər evlərində olanlar;

· ailədə yaşama müddətindən asılı olmayaraq qonaqlar;

· ailə qurmaqla, işləməklə və digər səbəblərlə əlaqədar başqa yerə gedənlər.  

II. Bölmənin 5-ci sualının cavabını qeyd edərkən səhvə yol verilməsinin qarşısını almaq üçün aşağıdakı “Doğum ilinə görə tamam olmuş yaşın müəyyən edilməsi” cədvəlindən istifadə edilməsi tövsiyə olunur. 

      Doğum ilinə görə tamam olmuş yaşın müəyyən edilməsi

	Respondentin doğulduğu il
	Tamam olmuş yaş

	
	-----------------dən       ---dək sorğunun başlandığı günədək doğulanlar 
	Sorğunun başlandığı gündən (-------------- dekabrın 31-dək doğulanlar

	1999
	15
	-

	1998
	16
	15

	1997
	17
	16

	1996
	18
	17

	1995
	19
	18

	1994
	20
	19

	1993
	21
	20

	1992
	22
	21

	1991
	23
	22

	1990
	24
	23

	1989
	25
	24

	1988
	26
	25

	1987
	27
	26

	1986
	28
	27

	1985
	29
	28


III bölmədən “Bütün suallar 15-29 yaşda olan gənclərə ünvanlanır”
Bundan sonra hər bir sual ayrıca oxunmalı və cavablar anketdə əks etdirilməlidir. Cavabın əks etdirilməsi müvafiq cavabın qarşısındakı kodun (rəqəmin) dairəyə alınması yolu ilə həyata keçirilir.

11-ci sualda respondentin nikah vəziyyəti sorğulanır  və verilən cavabdan aşlı olaraq sualın altında qeyd olunmuş 5 cavabdan uyğun gələnin kodu (rəqəmi) dairəyə alınır.
Həm respondentin yaşayış yerini dəyişib-dəyişməməsini müəyyən etməyə, həm də  dəyişmiş olduğu halda yeni yaşayış yerinə haradan gəldiyini bilmək üçün növbəti suala keçməyə imkan verir. 

“Qeyd olunmuş nikahda” VVADQ orqanlarında qeydə alınanlardı.

“Qeyd olunmamış nikahda”dedikdə VVADQ orqanlarında qeydə alınmayan, molla tərəfindən kəbinli və ya kəbinsiz ər-arvad kimi yaşayanlardır.

“Dulam” cavabı əvvəllər nikahda olmuş, lakin həyat yoldaşının vəfatından sonra yeni nikaha daxil olmayanlardır.

“Boşanmışam və ya ayrılmışam” cavabı həm əvvəllər rəsmi nikah qeydiyyatında olmuş, lakin nikahı VVADQ orqanları tərəfindən pozulmuş, həm də ayrılıqda yaşayan ər və arvadın nikahda olmaları səbəbindən yenidən nikaha daxil olmaq hüquqları olmayan, həmçinin əvvəllər qeydə alınmamış nikahda olub, hazırda ayrı yaşayanlar qeyd olunur.

“Nişanlıyam” cavabı evlənməyə hazırlaşan və bu məqsədlə nişanlanan respondentlər qeyd olunur.

“Heç vaxt nikahda olmamışam” cavabı heç vaxt evli olmayan, subay və ya istər qeydə alınmış, istərsə də qeydə alınmamış nikahda olmadığını bildirən respondentlər qeyd olunur.

12-ci sualda respondentin neçə yaşında ailə həyatı qurması xəbər alınır və verilən cavab müvafiq xanada qeyd olunmalıdır. Bu sual evli olmuş, ayrılmış/boşanmış, eləcə də dul olan ev təsərrüfatı üzvlərinə verilir və cavabda neçə yaşında ailə qurmuş olduğu iki rəqəmli yaş (tamam olmuş) kvadratın içərisində yazılır.

13-cü sualda 12-ci sualda evlilik dövrünü bildirən respondentdən övladının olub olmadığı sorulur, ona görə də burada olan iki cavabdan birini deməlidir “Bəli” və ya “Xeyr”.

14-cü sualda 13-cü sualda “Bəli” cavabı verilmiş respondentlər cavablandırır və uşaqın sayı göstərilir.

15-ci sualda respondentin həyat yoldaşının nə işlə məşğul olduğu soruşulur, burada 5 cavabdan uyğun gələni qeyd olunmalıdır, əgər respondentin dediyi cavab ilk 4 cavabdan birinə uyğun gəlməsə, 5-ci Digər cavabı qeyd etmək və nə işlə məşğul olduğunun dəqiq adını yazmaq lazımdır.

16-cı sualda respondentdən həyat yoldaşının hansı səbəbdən işləməməsi xəbər alınır.

Respondent mümkün beş cavabdan birini bildirir. 

17-ci sualda respondentin başa çatdırılmış təhsili xəbər alınır və onların aşağıda qeyd olunan 10 cavabdan hansını desə onu qeyd etmək lazımdır.
1. “Doktorantura” – ali ixtisas təhsilini başa vurduqdan sonra alimlik dərəcəsi almaq məqsədilə təhsilini davam etdirmiş və dissertasiya müdafiə etməsindən asılı olmayaraq, təhsilini başa çatdırmış respondentlər üçün qeyd edilir.
2. “Magistr – ali təhsil məktəblərinin – institutun, universitetin, akademiyanın magistraturasını (dövlət və özəl) bitirmişlər üçün qeyd edilir.

3. “Bakalavr – ali təhsil məktəblərinin – institutun, universitetin, akademiyanın bakalavr dərəcəsini  (dövlət və özəl) bitirmişlər üçün qeyd edilir.
4. “Natamam ali” – ali ixtisas təhsili üzrə tədris proqramını 2 ildən az olmayan təhsil müddətində başa çatdırmış və natamam ali təhsil haqqında diplom almış, eləcə də ali təhsil müəssisələrində oxumuş, təhsil müddətinin yarısından çoxunu keçmiş və təhsilini davam etdirməyən respondentlər üçün qeyd edilir. 
5. “Orta ixtisas (texnikum, kollec)” – orta ixtisas məktəblərini – texnikumu (tibb və pedaqoji məktəbləri), kolleci bitirənlər üçün qeyd edilir.
6. “İlk peşə-ixtisas təhsili” – ümumi orta təhsil verməyən texniki-peşə məktəblərini bitirənlər üçün işarə edilir.
7. “Tam orta” –11(12)-illik ümumtəhsil orta məktəbi, liseyi, gimnaziyanı və orta təhsil verən peşə təhsili məktəbini bitirən respondentlər üçün qeyd edilir.
8. “Ümumi orta” –11-illik məktəblərin 9-cu sinfini bitirmiş,  11-illik məktəbin 10-cu sinfini bitirmiş, orta məktəbin 10-11-ci siniflərində, gimnaziyada (ümumi orta təhsili olanlardan başqa) oxuyanlar, 10-11-ci siniflərdən və hər hansı ildə orta texniki-peşə məktəblərindən, gimnaziyalardan (ümumi orta təhsili olanlardan başqa) çıxmış şəxslər üçün qeyd edilir.
9. “İbtidai” - məktəbin 4-cü sinfini bitirmiş və 5-9-cu siniflərdə təhsil alan və almış şəxslər üçün qeyd edilir.
10.“Təhsili yoxdur” – 15-29  yaşda olub (istər məktəbdə oxusun, istər oxumasın), ibtidai təhsili (4-cü sinfi başa vurmayan) olmayan, lakin hər hansı bir dildə oxuyan və yazan, yaxud yalnız oxuyan şəxslər üçün qeyd edilir.

Əgər respondent “təhsilim yoxdur” deyirsə onda 17-ci suala keçir.

18-ci sualda respondentdən oxuyub-yazmağı bacarıb bacarmadığı xəbər alınır və cavabdan asılı olaraq “Bəli” və ya “Xeyr”qeyd edilir. “Bəli” cavabı verən respondent 18-ci suala keçir. “Xeyr” cavabı verən respondentlərdən sorğu 21-ci sualdan davam etdirilir. 

19-cu sualda təhsili olmayıb lakin oxuyub yazmağı bacarandan hazırda təhsilini davam etdirib etdirmədiyi xəbər alınır, “Bəli” cavabı verərsə, 19-cu suala, “Xeyr” cavabı verərsə, sorğu 21-ci sualdan davam etdirilir.
20-ci sualda respondentlərdən təhsillərini hansı təhsil müəssisəsində davam etdirdiyi xəbər alınırvə əvvəlki sualların cavabına əsasən bu suala keçənlərin cavabları bu sualda olan 11-dən hansına uğun gəlirsə, o qeyd edilir.
1. “Doktorantura” cavabı ali təhsilini tamamladıqdan sonra “elmlər namizədi” və ya “elmlər doktoru” alimlik dərəcəsi almaq məqsədilə davam etdirən rerspondentlər üçün qeyd edilir. Bura istər Milli Elmlər Akademiyasının Elmi-Tədqiqat İnstitutlarında, istərsə də, ali təhsil müəssisələrində (universitetlərdə, akademiyalarda, institutlarda) oxuyanlar aid edilirlər.

2. “Rezidentura” cavabı ali təhsilini tamamladıqdan sonra rezidenturada oxuyanlar üçün qeyd edilir.
3. “Ali təhsil müəssisəsində magistr”Ali təhsilin bakalavr səviyyəsini başa çatdırıb magistraturada  oxuyan şəxslər üçün qeyd edilir.

4. “Ali təhsil müəssisəsində bakalavr” cavabı orta təhsilini başa çatdırdıqdan sonra ali təhsil (bakalavr) almaq məqsədilə ali məktəblərdə oxuyan şəxslər üçün qeyd edilir.
5. “Orta ixtisas təhsili müəssisəsində, Kollecdə” cavabı tam orta və əsas orta təhsili bitirdikdən sonra təhsilini texnikumda (tibb, pedaqoji, musiqi və s. məktəblərində), kollecdə davam etdirənlər üçün işarə edilir.
6. “Peşə təhsili müəssisəsində” cavabı tam orta təhsil verən texniki-peşə məktəblərində oxuyanlar üçün qeyd edilir.

7. Ali məktəbə daxil olmaq üçün hazırlığa gedənlər orta məktəbi başa çatdırıb ali məktəbə daxil olmaq üçün hazırlıq kurslarına gedən və ya sərbəst hazırlaşanlar.

8. Müxtəlif kurslarda oxuyanlar başa çatdırılmış təhsilindən aşlı olmayaraq müayinə dövründə xarici dil, kompyuter, mühasibatlıq və digər kurslarda oxuğunu bildirənlər qeyd edilir.
9. “Tam orta təhsil məktəbində” cavabı əsas orta təhsili başa çatdırdıqdan sonra ümumi təhsil məktəblərinin 10-11 (12)-ci siniflərində oxuyanlar üçün qeyd edilir; 

10. “Ümumi orta təhsil məktəbində” cavabı ibtidai təhsili başa çatdırdıqdan sonra ümumtəhsil məktəblərində ümumi əsas təhsil almaq məqsədilə təhsilini davam etdirənlər üçün işarə edilir;

11. “İbtidai təhsil məktəbində” cavabı ümumtəhsil məktəblərinin aşağı siniflərində oxuyan, lakin ibtidai təhsili başa çatdırmayan respondent üçün kodlaşdırılır.

21-ci sualda oxumamış respondentlərdən başqa qalan respondentlərin hamısına verilir və təhsil vaxtı işləmiş şəxslər üçün “Bəli”, işləməmiş şəxslər üçün isə “Xeyr” cavabı qeyd edilir.  Yadda saxlamaq lazımdır ki, “Başa çatdırılmış” təhsil “Başa çatdırılmamış” təhsildən bir mərhələ aşağı olan səviyyədir.

22-ci sualda respondentdən soruşulur ki, yaxşı iş tapmaq üçün minimum hansı təhsil /hazırlıq/ səviyyəsi lazımdır?
Bu sualın 9 cavabının sual 18-də açıqlaması var.

23-cü sualda respondentin əsas amalının, məqsədinin nədən ibarət olduğu soruşulur və həmin sualın 11 bənddən ibarət olan cavabları qeyd edilib. Qeydiyyatçı həmin cavabları bir-bir ucadan oxuyur respondent tərəfindən öz amalına uyğun olanını seçir və anketdə müvafiq kod dairəyə alınır.

24-cü sualda respondentdən yaxşı işə düzəlmək üçün hansı keyfiyyətin daha səmərəli olduğu xəbər alınır. Respondent sualın altında yerləşdirilmiş 13 cavabdan ona daha münasib olanını seçib bildirməlidir.
25-ci sualda respondentdən hansı işləmək (biznes) növünə daha çox üstünlük verdiyi xəbər alınır. Qeydiyyatçı sualın altında qeyd olunan  11 iş (biznes) növünü və digər cavabı  ucadan bir-bir oxuyur və respondent onlardan özünə daha münasib olan cavabı bildirməlidir və həmin cavabın kodu dairəyə alınır, əgər sonuncu digər cavabı qeyd edilərsə, bu zaman adı yazılmalı kod 12 dairəyə alınmalıdır.

26-cı sualda respondentdən iqtisadiyyatın hansı sahəsində işləmək istədiyi xəbər alınır. Respondent sualın altında qeyd olunmuş 23 cavabla tanış olduqdan sonra ona münasib olan cavabın kodu dairəyə alınmalıdır.

27-ci sualda respondentdən gündəlik xərcləmək üçün pulu haradan əldə etdiyi sorulur və sualın altında 6 mümkün cavab göstərilib. Respondentin xərcləmək üçün əldə etdiyi pulun 6 mümkün variantında heç birinə uyğun gəlmirsə, bu zaman 7-ci Digər cavabında pul əldə etdiyi mənbənin adını yazdırır və 7 kodu dairəyə alınır.

IV Bölmə. Məşğulluğa giriş.

Bu bölmədə 15-29 yaşda olan gənclərin əməyə münasibəti öz əksini tapır.

28-ci sualda respondentdən müayinə həftəsində hansı əsas fəaliyyətlə məşğul olduğu sorulur və ondan sualaltı 11 mümkün cavabdan onun üçün daha münasib olan əsas fəaliyyətin birini seçib bildirməsini təklif etmək lazımdır və onun seçdiyi fəaliyyətin kodunu dairəyə almaq lazımdır. 

Bu sualın cavabına əsasən gənclərin məşğulluğu, təhsil alması, işsizliyi, sağlamlıq durumu və işləmək istəməməsi haqqında məlumatlar aşkarlanır.

29-cu sualda 28-ci sualdan işlədiyi məlum olan Respondentdən onun məşğulluq statusu xəbər alınır. Bu məşğulluq statusunun 7 variantı qeyd olunmuşdur, respondentdən onlardan münasibini bildirməsi müraciət olunur və göstərdiyi statusun kodu dairəyə alınır.

30-cu sualda 29-cu sualdan muzdla işləyən respondentdən işlədikləri əmək müqaviləsinin növü xəbər alınır. Respondent sualda qeyd olunan müqavilənin işinə uyğun olan variantını bildirməlidir və onun müvafiq kodu dairəyə alınmalıdır.

31-ci sualda respondentdən işinin (biznesinin) fəaliyyət növünün mənsubiyyəti xəbər alınır. Respondent sualaltı 10 cavabdan öz işinə (biznesinə) uyğun olan birini bildirməlidir və ona müvafiq kod dairəyə alınmalıdır.

32-ci sualda respondentdən iqtisadi fəaliyyət növünün hansı sahəsində işlədiyi xəbər alınır. Sualaltı cavabda 19 iqtisadi fəaliyyət növünün və 2 yardımçı fəaliyyətin adı qeyd olunub. Respondenti o cavablarla məlumatlandırmaq lazımdır ki, onlardan birini bildirsin və ona münasib kod dairəyə alınsın.

33-cü sualda respondentdən indiki işini hansı yolla tapdığı xəbər alınır və 8 mümkün cavab göstərilib. Yenə də eyni qaydada cavablardan biri öyrənilib kodu dairəyə alınır.

34-cü sualda respondentdən hazırki iş yerinin onu təmin edib etmədiyi sorulur. Cavab isə “Bəli” və ya “Xeyr”dən ibarətdir. “Xeyr” deyən respondent 35-ci suala cavab verməlidir.
35-ci sualda respondentdən indiki işinin hansı səbəbdən onu təmin etmədiyi sorulur.

Respondent sualda 11 mümkün cavabdan birini bildirməlidir.

36-40-cı sualda respondentdən növbəli işi, həftənin şənbə və bazar günləri işləyib işləməməsi sorulur və hər sualın müvafiq 3 cavabı var hər bir sualda onlarda biri cavaba uyğun olaraq dairəyə alınmalıdır.
41-ci sualda respondentdən işlədiyi müddətdə hər hansı bir peşə təhsili kursuna göndərilib göndərilməməsi sorulur və “Bəli” və ya “Xeyr” cavablarından biri respondentin dediyinə əsasən dairəyə alınır.

42-ci sualda respondentdən ixtisas artırmaq üçün daha çox hansı ixtisas kursu sahəsini seçmək istədiyi sualı xəbər alınmışdır. Respondent sualın mümkün 9 cavabından birini seçib bildirir və müvafiq kod dairəyə alınır.
43-cü sualda respondentdən yaxın gələcəkdə iş yerini dəyişib dəyişmək istəmədiyi xəbər alınır və “Bəli” və ya “Xeyr” cavablarından biri respondentin dediyinə əsasən dairəyə alınır. “Bəli” cavabı verən respondent 44-cü suala cavab verməlidir.

44-cü sualda respondentdən hansı səbəbdən iş yerini dəyişmək istəməsi xəbər alınır. Respondentdən sualın müvafiq 11 cavabından birini öyrənib kodunu dairəyə almaq lazımdır.

45-ci sualda respondentdən işini itirəcəyi halda hansı tədbirlərə əl atacağı sorğulanır. 

Respondentdən sualın 13 mümkün cavabından müvafiq birini öyrənib kodu dairəyə almaq lazımdır.

46-cı sualda respondentdən əsas işindən əlavə işinin olub olmadığı sorulur və “Bəli” və ya “Xeyr” cavablarından biri respondentin dediyinə əsasən dairəyə alınır.

47-ci sualda respondentdən müayinə həftəsində əsas və əlavə işində işlədiyi iş saatlarının miqdarı müvafiq olaraq əsas və əlavə iş üzrə qeyd edilir və 71-ci suala keçir.

V Bölmə. Təhsil
Bu bölmədə təhsil alan 15-29 yaşda olan və müayinə həftəsində təhsilini davam etdirənlərin cavabları öz əksini tapmışdır.

48-ci sualda respondentdən hansı əsas səbəbdən təhsilini davam etdirməyə üstünlük verdiyi xəbər alınır. Respondent sualın 8 cavabından müvafiq gələn birini seçib öz münasibətini bildirməklə sualı cavablandırır.
49-cu sualda respondentdən hansı yüksək təhsil /hazırlıq/ almaq istədiyi xəbər alınır və sualın 9 əsas təhsil bazasından birinin bildirilməsi istənilir.
50-ci sualda respondentdən təhsildə elmin hansı xüsusi sahəsinə diqqət yetirdiyi xəbər alınır. Respondent sualın 15 cavabından münasib birini seçərək bildirməli və ya “Digər” sətrində burada adı qeyd olunmamış başqa bir sahənin adını yazdıraraq 15-ci kodu dairəyə almalıdır.

VI Bölmə. İşsizlik
51-ci sualda respondentdən müayinə həftəsində (göstərilən həftədə) iş axtarmaları, yaxud şəxsi iş açmağa çalışıb-çalışmamaları sorulur. Burada sualın 3 mümkün cavabından birinə öz münasibətini bildirməlidir.

52-ci sualda respondentdən haqqı ödənilən işi və yaxud öz şəxsi işinin olmasını istəyib-istəməməsini xəbər alınır. Yenə də respondent 3 mümkün cavabdan birini bildirməlidir. 

53-cü sualda respondentdən hansı mülkiyyət formasında olan müəssisədə işləmək arzusunda olduğu sorulur. Respondent sualın 3 cavabından mümkün birinə öz münasibətini bildirməlidir.


54-cü sualda respondentdən əgər xaricdə işləmək imkanı yaranardısa,  buna razı olub- olmaması xəbər alınır. Burada da 3 mümkün cavabdan biri qeyd olunmalıdır.

55-ci sualda respondentdən xaricdə hansı işdə işləməyə razı olduğu sorulur. Respondent sualın 3 cavabından mümkün birinə öz münasibətini bildirməlidir.

56-cı sualda respondentdən işə düzəlmək üçün  hansı səviyyədə peşəkar hazırlıq lazım olduğu xəbər alınır. Sualın alt bəndində 7 mümkün cavabdan biri respondent tərəfindən bildirilməli və müvafiq kod dairəyə alınmalıdır.
57-ci sualda respondentdən hansı xarici dilləri mükəmməl bilməsi soruşulur və cavab olaraq 10 xarici dil qeyd olunub. Respondent mükəmməl bildiyi dillərin 2 və daha çoxunu göstərə bilər və həmin xarici dillərin müvafiq kodları dairəyə alınmalıdır. Respondentin bildiyi xarici dil 10 dilin içərisində olmasa bildiyi dilin adını Digər sətrində qeyd etdirməklə 11-ci kodu dairəyə almaq lazımdır. Heç bir xarici dil bilməyən üçün 12-ci kod dairəyə alınır.

58-ci sualda respondentdən kompyuterdən istifadə etməyi bacarıb-bacarmadığı xəbər alınır və 4 mümkün cavabdan birinin seçilməsi vurğulanır.

59-cu sualda respondentdən müayinə həftəsi də daxil olmaqla son bir ayda iş tapmaq və ya öz şəxsi işini (biznesinizi) yaratmaq üçün hər hansı  tədbirlərə əl atıb-atmadığı xəbər alınır və “Bəli” və ya “Xeyr” cavablarından biri respondentin dediyinə əsasən dairəyə alınır.

60-cı sualda respondentdən müayinə həftəsi də daxil olmaqla son bir ayda iş tapmaq üçün hansı tədbirlərə əl atdığı xəbər alınır və 7 mümkün variant göstərilir. Respondent bu variantlardan 4-ünü göstərə bilər.
61-ci sualda respondentdən müayinə həftəsi də daxil olmaqla son bir ayda iş axtarmamağının və ya  şəxsi iş açmağa çalışmadığının hansı əsas səbəbdən birini göstərmək lazımdır. Respondent sualın 19 mümkün səbəbdən bir əsas səbəbi bildirməlidir.

62-ci sualda respondentdən müayinə həftəsində əlverişli iş təklif edilsəydi, dərhal, yaxud yaxın 2 həftə ərzində işə başlaya bilib-bilmədiyi sorulur. Burada respondent “Bəli” və ya “Xeyr” cavablarından birini qeyd etdirməlidir.
63-cü sualda 62-ci sualda  “Xeyr” cavabı verən respondentlərdən hansı əsas səbəbə  görə işləmək istəməməsi və yaxud yaxın 2 həftə ərzində işə başlaya bilməməsi xəbər alınır. Respondent sualın mümkün 11 səbəbindən bir əsas səbəb göstərməli və kod dairəyə alınmalıdır.

64-cü sualda respondentdən iş stajınızın (təcürbənizin) olmaması üzündən işə düzəlmə probleminiz olub-olmadığı xəbər alınır. Burada respondent “Bəli” və ya “Xeyr” cavablarından birini qeyd etdirməlidir.
65-ci sualda respondentdən nə vaxtsa və ya müayinə həftəsi ərzində Məşğulluq Xidməti mərkəzinə müraciət edib-etməməsi xəbər alınır və respondent “Bəli” və ya “Xeyr” cavablarından birini qeyd etdirir. Burada “Xeyr” deyən respondent 69-cu suala keçir.

66-cı sualda respondentdən Məşğulluq mərkəzinin göndərişi ilə peşə hazırlığına gedib-getmədiyi xəbər alınır və sorğunun 3 cavabı qeyd edilib. Respondent göndərildiyi (getdiyi) halda 1 kodu, təklif edilmədiyi halda 2 kodunu, təklifdən imtina etdiyi halda 3 kodunu dairəyə almaq lazımdır.

67-ci sualda respondentdən işsizlik statusunun olub-olmadığı xəbər alınır. Əgər statusu varsa, yəni “Bəli”  cavabı verirsə, o, 68-ci suala cavab verəcək, “Xeyr” cavabı verən 70-ci suala cavab verməli olacaq.

68-ci sualda respondentdən işsizliyə görə müavinət alıb-almadığı haqda məlumat əldə ediləcək. Müavinət alırsa “Bəli”, almırsa “Xeyr” cavabının kodu dairəyə alınacaq.

69-cu sualda 65-ci suala “Xeyr” cavabı verən respondentdən hansı səbəbə görə məşğulluq mərkəzinə müraciət etmədiyi xəbər alınır. Burada respondent 6 mümkün cavabdan birini əsas kimi bildirməli və ya digər sətrində öz istədiyi səbəbi qeyd etdirməlidir.
70-ci sualda respondentdən işin onun üçün vacib olub-olmaması xəbər alınır. Burada respondent 3 cavabdan birini qeyd etdirməlidir.

71-ci sualda sorğuda iştirak edən bütün respondentlərdən xəbər alınır ki, gənclərin işlə təmin edilməsini yaxşılaşdırmaq üçün hansı vacib və təxirəsalınmaz tədbirlər görülməlidir? Bütün 15-29 yaşlı respondentlər sualaltı 10 cavabdan birini və ya  bu cavablar içərisində olmayan, özünün bildirmək istədiyi cavabı “Digər” sətrində yazılı qeyd etdirməli və müvafiq olaraq 11 kodu dairəyə alınmalıdır.


Sonda qeydiyyatçı Dövlət Statistika Komitəsinin adından əməkdaşlıq və anlayış üçün respondentə təşəkkür etməlidir.

Anketin sonunda qeydiyyatçının sorğunu hansı tarixdə və kimdən məlumat əldə etdiyi haqda hər bir respondent üzrə qeydi olmalıdır. Qeydiyyatçının adı, soyadı, atasının adı və imzası öz əksini tapmalıdır.

